
Xülasə: Məqalədə kimya fənninin tədrisində bilik və bacarıqların formalaşdırılması və 

inkişaf etdirilməsi yolları haqqında məlumat verilir. Orta məktəbin ümumtəhsil 

sistemində təbiət haqqında ümumi elmi mənzərənin dərk olunmasında Kimya 

fənninin rolu və əhəmiyyəti olduqca böyükdür. Şagirdlərdə emprik və nəzəri 

təfəkkürün inkişaf etdirilməsində Kimya eksperimentlərindən istifadə olunması 

prosesi xüsusi əhəmiyyət kəsb edir. 

Açar sözlər: eksperiment, bilik, bacarıq, vərdiş, praktiki iş, əsaslar, çöküntü, 

eksperimental məsələlər. 

 

2003-cü ildə qəbul edilən Azərbaycan Respublikasının Təhsil Qanununda 

göstərildiyi kimi təhsilin inkişafının musair mərhələsində ümumtəhsil 

məktəblərinin qarşısında duran başlıca vəzifələrdən biri dərin və hərtərəfli biliyə, 

bacarıq və vərdişə, praktiki hazırlığa malik şəxsiyyət formalaşdırmaq lazımdır. 

Müasir dövr üçün mühüm və vacib olan vəzifələrin həyata keçirilməsindən ötrü 

ümumi və politexnik təhsilin inkişaf etdirilməsi, şagirdlərin kimya elminin 

əsaslarına dərindən və şüurlu şəkildə yiyələnməsi, dünyagörüşünün formalaşması, 

həyata istehsalata baxışlarının formalaşması, onların praktiki həyat üçün 

hazırlanması lazımdır. 

Göstərilən vacib vəzifələr təlimin məzmunu və metodlarının daha da 

təkminləşdirilməsi, onun keyfiyyətinin və effektivliyinin yüksəldilməsi, 

şagirdlərin yiyələndikləri bilik və bacarığı həyata müvəffəqiyyətlə tətbiq etmələri 

ilə əlaqədar yeni yolların işlənib hazırlanmasını tələb edir. 

Kimya dərslərində şagirdlərin bilik və bacarıqlarını inkişaf etdirmək 

məqsədilə bir sıra problemlər həll olunmalıdır: 

- Kimya tədrisinin prinsipləri, üsulları və müasir didaktik priyomlardan, 

xüsusilə kimya eksperimentlərindən istifadə; 

- Eksperimentlərdən istifadə etməklə kimya tədrisinin tərbiyə imkanları 

(elmi- dünyagörüşü tərbiyəsi, vətənə məhəbbət tərbiyyəsi, kimyanın tədrisində 

əmək tərbiyəsi, şagirdlərdə ekoloji tərbiyə) və onların həyata keçirilməsi; 

- Kimya dərslərinin maraqlı və yüksək səviyyədə keçirilməsi üçün 

eksperimentlərin təşkili və həyata keçirilməsi; 

- Kimyanın eksperimentlər vasitəsi ilə praktik istiqamətinin gücləndirilməsi; 

- Eksperimentlərdən istifadə etməklə kimya dərslərində şagirdlərin 

fəallaşdırılması və idrak fəaliyyətinin inkişaf etdirilməsi. 

Kimyadan eksperimentlərin təşkili həm istiqaməti, məzmunu, xarakteri, 

həm də keçirilməsi üsullarına görə  kimya dərslərindən əsaslı sürətdə fərqlənir. 

Şagirdlərin yaradıcılıq arzuları, kimya fənninə olan maraqlarına əsaslanaraq 

kimyadan müstəqil iş formaları, eksperimentlər müxtəlif formalarda təşkil olunur 

və həyata keçirilir. 

Şagirdlərin müstəqil olaraq işləmək və bu aspektdə lazımı biliklər əldə 

etmələri üçün imkan yaradır. 

Həmçinin onlarda əldə etdikləri bilikləri tətbiq etmək bacarığını 

formalaşdırmağa xidmət edir. Kimya müəllimlərin bu işdə üzərinə böyük 

öhdəliklər düşür. 

Kimya müəllimləri şagirdlərə düzgün məsləhət verir, lazım gəldikdə onlara 

köməklik göstərir, müstəqil işlərinə rəhbərlik edir və icra etdikləri laboratoriya 

işində düzgün nəticə çıxarmalarına doğru istiqamətləndirir. 

Kimya fənninin tədrisində istifadə olunan praktik metodlara aşağıdakılar 

aiddir. 

1. Nümayiş təcrübələri; 2. Labaratoriya işləri; 3. Praktik işləri 

Nümayiş təcrübələri fənn müəllimi tərəfindən həyata keçirilir. Bu zaman 

müəllim nümayiş təcrübələri icra edərkən təcrübələrin həyata keçirilməsi 

prosesində qarşısında duran tələbləri diqqət mərkəzində saxlamalıdır. Yeni dərsin 

nümayiş təcrübələri vasitəsilə tədris edilməsi şagirdlərdə mənimsəmə 

qabiliyyətini artırır, onların müşahidə qabilliyətini formalaşdırır, həmçinin dərsə 

maraq oyadır. Təcrübələrdən çıxarılan nəticələrə əsasən praktiki işlər şagirdlərə 

yeni bilik verirsə, belə təcrübələrə laboratoriya işləri (məşğələləri) deyilir. 

Şagirdlər tərəfindən yeni materialın mənimsənilməsində praktiki işlərin rolu 

olduqca əhəmiyyətlidir. 

Frontal laboratoriya işində bütün şagirdlər ayrı-ayrılıqda cihaz, reaktiv, 

kimyəvi qablar və s. təmin edilir və hər bir şagird proqramda nəzərdə tutulmuş 

eyni təcrübəni təklikdə və yaxud iki nəfər olmaqla icra edirlər. Laboratoriya işləri 

az hallarda fərdi qaydada təşkil olunur. Belə olan halda müəllim hər bir şagirdə bir 

neçə fərdi tapşırıq verir. Şagird isə tapşırığı sərbəst şəkildə yerinə yetirir. Briqada 

laboratoriya işində tapşırıq 4-5 nəfərdən ibarət qruplar tərəfindən aparılır. 

Praktik iş və ya praktiki məşğələ də tədris vahidinə (bölməyə) aid 

laboratoriyada təcrübələrdən bilik və bacarığı möhkəmləndirmək üçün istifadə 

olunur. Praktik məşğələ öncədən tədris edilmiş təlim materialları üzrə keçirilən, 

əvvəlcədən verilmiş təlimat əsasında şagirdlər tərəfindən müstəqil icra olunan 

şagird eksperimentidir. 

Kimya dərslərində tədris matriallarının dərindən mənimsənilməsi yalnız 

nəzəriyyə ilə praktikanın vəhdəti şəraitində həyata keçirilə bilər. Şagirdlərdə 

eksperimental bacariq və vərdişlər laboratoriya təcrübələri və praktiki işlərin 

aparılmasında, eksperimental məsələlərin həllində sistematik olaraq 

formalaşdırılmalıdır. Bu işin nailiyyəti kimya müəlliminin eksperimental bacarıq 

və vərdişlərin quruluşu və məzmununu, həmçinin kimya eksperimentlərinin 

müxtəlif növlərindən səmərəli istifadə olunmasının şəraitini bilməsindən asılıdır. 

Məlumdur ki, kimya fənni eksperimental bir fənndir. Bu fənnin tədrisinin 

əsasında fundamental biliklər, onlara nəzarət, ideyaların irəli sürülməsi, biliklərin 

təsdiqi və onlara əsaslanan kimyəvi eksperiment durur. 

Təlimin əsas məqsədinə nail olunmasında kimya eksperimenti bir didaktik 

vasitədir. Kimya fənni marağı nəzəriyyənin eksperiment vasitəsilə sübuta 

yetirilməsidir. Kimyadan nəzəriyyə və eksperimentin möhkəm qarşılıqlı əlaqəsi 

vasitəsilə şagirdlər dərin bilik və bacarıq əldə edə bilərlər və bu bacarıqları 

gələcəkdə inkişaf etdirmək mümkündür. Tədris prosesində laboratoriya və 

praktiki işlərdən sistematik istifadə edildikdə şagirdlərin kimyəvi faktları və bu 

hadisələri kimyəvi nəzəriyyə və qanunlar əsasında izah etməyi öyrənirlər. 

Şagirdlər eksperiment aparmazdan öncə ilk növbədə təhlükəsizlik texnikası 

qaydalarını bilməli, eksperiment aparılacaq cihaz və avadanlıqlarla tanış olmalı, 

maddələrin xassələri haqqında məlumat toplamalı, kimya eksperimentini 

müşahidə etməyi və nəticə çıxarmağı bacarmalıdır. 

Eksperimental məsələlərin həlli zamanı isə hər bir şagird müstəqil olaraq 

plan qurur və nəticə əldə edir. Eksperimental məsələlər hesablama məsələlərindən 

fərqli olaraq şagirdlərdən kimyanın nəzəri əsaslarını, qanun və 

qanunauyğunluqlarını və onların əsasında praktik qabiliyyətə malik olmalarını 

tələb edir. 

İndi isə şagirdlərin kimyadan aldıqları bilikləri əsasında eksperimental 

məsələləri həll etmək bacarıqlarının inkişaf etdirilməsinə aid VIII sinif üzrə bir 

məsələ və onun həllini izah edək. 

Mis 2-hidroksidin alınması və nitrat turşusu ilə qarşılıqlı təsir reaksiyalarını 

eksperimentlə aparın və reaksiya tənliklərini yazın. 

Eksperimental məsələlər təlimatı olmayan praktiki iş olduğu ücün onun 

planı şagirdlər tərəfindən qurulur. 

1)  Cu(OH)2 - id suda həll olmayan əsasdır. Şagirdlərə məlumdur ki, suda 

həll olmayan əsasları almaq üçün onların suda həll olan duzlarının məhluluna 

qələvi məhlulu ilə təsir etmək lazımdır. 

2)   Cu(OH)2 - in alınması ücün reaktivlərin seçilib hazırlanması 

3)   Cu(OH)2 -in nitrat turşusu ilə qarşılıqlı təsiri təcrübəsinin aparılması 

Sınaq şüşəsinə 2-3 ml CuCl2 məhlulu tökülür və üzərinə 1-2 ml natrium-

hidroksid məhlulu əlavə edilir. Bu zaman mavi rəngli Cu(OH)2 çöküntüsü alınır. 

Baş verən reaksiyanın tənliyi: 

CuCl2 + 2NaOH  Cu(OH)2  + 2NaCl 

Əsasların mühüm xassəsi onların turşularla neytrallasşma reaksiyasına daxil 

olmasıdır. 

Sınaq şüşəsində 2-3 ml Cu(OH)2 - çöküntüsü üzərinə bir o qədər nitrat 

turşusu məhlulu əlavə edilir. Bu zaman mis 2-nitrat alınır. 

 

Cu(OH)2 + 2HNO3  Cu(NO3)2 + 2H2O 

 

Bütün əsaslar üçün xarakterik kimyəvi xassə onların turşularla qarşılıqlı 

təsiridir. Turşu və əsasların qarşılıqlı təsirindən duz və su alınır. Bu cür 

eksperimental məsələləri həll etdirməklə kimya dərslərində şagirdlərdə bilik, 

bacarıq və vərdişləri inkişaf etdirmək mümkündür. 

Qeyri-üzvi birləşmələrin mühüm sinifləri mövzusuna dair eksperimentlərin 

təşkili və keçirilməsinə aid bir nümunəni də nəzərdən keçirək. 

Sinifdə 15 şagird varsa onları üç qrupa bölmək olar. Hər bir qrupa eyni və 

ya müxtəlif tapşırıqlar vermək olar. 

Təcrübə 1. Üç müxtəlif sınaq şüşəsində ayrı-ayrı maddələr vardır. KCl 

məhlulu, NaOH məhlulu və xlorid turşusu. Hansı qabda hansı maddənin olduğunu 

bilikləriniz əsasında müəyyən edin. 

Qrupun ümumi fikri əsasında maddələri fərqləndirən lakmus kağızı olduğu 

qeyd olunur. Hər bir sınaq şüşəsində bənövşəyi lakmus kağızı salırlar. 

HCl məhlulu olan sınaq şüşəsində lakmus qırmızı, KOH məhlulu olan 

şüşəsində isə göy rəngə boyanır. KCl məhlulu olan sınaq şüşəsində isə lakmus 

kağızının rəngi dəyişmir. Müəllim qruplardan bunun səbəbini soruşur. Qrup 

nümayəndələri qrupun ümumi rəyini söyləyirlər. Turşular (HCl) lakmusu qırmızı, 

qələvilər (KOH) göy rəngə boyayır. Hidrolizə uğramayan duzların məhlulu isə 

lakmusun rəngini dəyişmir. 

Təcrübə 2.  Müəllim iki sınaq şüşəsinin birinə distillə olunmuş su, digərinə 

isə K2SO4 məhlulu tökərək qruplara verir. Sonra hansı sınaq şüşəsində hansı 

maddənin olduğunu təyin etməyi tapşırır. 

Qrup nümayəndələri bilikləri əsasında ümumi fikrə gəlir. Qrup nümayəndəsi 

qrupun ümumi rəyini söyləyir və sonra təcrübədə təsdiq edirlər. 

1-ci variant. Hər iki sınaq şüşəsində BaCl2 məhlulu tökmək lazımdır. 

K2SO4 olan sınaq şüşəsində ağ çöküntü əmələ gəlir. Su olan sınaq şüşəsində isə 

heç bir dəyişiklik baş vermir. 

K2SO4 + BaCl2  BaSO4 + 2KCl 

2-ci variant. Distillə olunmuş su elektrik cərəyanını keçirmir. Duzların 

məhlulları isə elektrik cərəyanını keçirmir. Duzların məhlulları isə elektrik 

cərəyanını keçirir. Lampa birləşdirilmiş naqilləri elektrik cərəyanı olan sınaq 

şüşələrinə salırlar. Su olan qabda lampa yanmır. Duz olan qabda isə lampa yanır. 

Təcrübə 3.  Müəllim iki sınaq şüşəsinin birinə kalsium oksid, digərinə isə 

maqnezium- oksid töküb qruplara verir. Hansı sınaq şüşəsində hansı oksidin 

olduğunu müəyyən etməyi söyləyir. 

Şagirdlər öz aralarında oksidlərin kimyəvi xassələrini yada salırlar və 

müzakirə etməklə yekun qərara gəlirlər. Qrup nümayəndələri qələvi və qələvi-

torpaq metallarının oksidlərinin su ilə adi şəraitdə reaksiyaya daxil olduğunu 

söyləyir. 

Sonra sınaq şüşələrinin hər ikisinə su əlavə edirlər. İçərisində kalsium-oksid 

olan sınaq şüşəsindəki bərk maddənin həll olması nəticəsində qızma müşahidə 

edilir. Maqnezium-oksid olan sınaq şüşəsində isə kimyəvi reaksiyanın bu cür 

əlamətləri müşahidə olunmur. Kalsium oksid olan sınaq şüşəsinə bir iki damcı 

fenolftalein məhlulu əlavə etdikdə moruğu-qırmızı rəngin əmələ gəlməsi 

müşahidə olunur. 

Qrup şəklində eksperimentlərin reallaşdırılması prosesinin bir sıra 

üstünlükləri vardır. 

1. Bu zaman şagirdlərdə əməkdaşlıq şəraitində işləmək vərdişləri formalaşır. 

2. Onlarda məntiqi təfəkkür və anlama vərdişləri təkminləşdirilir. 

3. Şifahi nitq prosesində şagirdlərin fikri fəaliyyət vərdişləri inkişaf edir. 

4. Qruplarda işləyən hər şagird özünü sərbəst hiss edir. 

5. Şagirdlərdə öz şəxsi keyfiyyətlərini, üstünlüklərini və çatışmazlıqlarını 

qiymətləndirmək bacarığı formalaşır. 

Kimya təcrübələrinin aparilması prosesində müəllim və şagird fəaliyyətinin 

qarşılıqlı əlaqəsi kimyanın dərk olunmasını hadisə və proseslərin təsviri 

səviyyəsində deyil, onlar arasında səbəb-nəticə əlaqələrinin kimya elminin müasir 

səviyyəsində dərk olunmasına xidmət etməlidir. 

Г. H. Исмаилова, Г. H. Назарова 

Возможности проведения экспериментов при обучении химии в 

общеобразовательных школах 

 

РЕЗЮМЕ 

 

В статье представлена информация о способах формирования и развития 

знаний и навыков при преподавании химии. Роль и значение химии в понимании 

общенаучной картины природы в общеобразовательной системе средней школы 

очень велики. Процесс использования химических экспериментов имеет особое 

значение в развитии эмпирического и теоретического мышления у студентов.. 

 

Ключевые слова: эксперимент, знания, умение, привычка, практическая работа, 

основы, осадок, экспериментальные задачи. 

 

 

 

G.N. Ismayilova, G.H. Nazarova 

Possibilities of conducting experiments in teaching chemistry in secondary schools 

 

SUMMARY 

 

The article provides information on ways to form and develop knowledge and 

skills in the teaching of chemistry. The role and importance of chemistry in understanding 

the general scientific picture of nature in the general education system of secondary 

school is very great. The process of using chemical experiments is of special importance 

in the development of empirical and theoretical thinking in students. 

 

Key words: experiment, knowledge, skill, habit, practical work, basics, sediment, 

experimental problems. 

 


